
Auzokuak
Solanotarrak 
Jose María Solano, Socorroko IV. markesa eta Carpioko IV. kon-
dea, Mª Nieves Adan de Yarzarekin ezkondu zen 1873an eta 
hiru seme izan zituzten: Jose Mª Solano, 1880, Carlos Solano, 
1882, eta Ramón Solano, 1887. Aita hil zenean 1912ko aza-
roan bere seme nagusia Jose Maria Solano egin zen tituluaren 
jabe, V. markesa. VI.a bere anaia Carlos izan zen. Ramón gaz-
teena Carpioko V. kondea zen.

Aitarentzat izango zen etxe berri hori? Hala izan bazen ez 
zuen izan disfrutatzeko asti gehiegirik. "La construcción mo-
derna" aldizkaria 1913ko urtarrilekoa da eta eraikina amaituta 
ikusten da. 1912an egindakoa dirudi, edozein kasutan 1907a 
dugu muturra.

Socorroko markesarena dela diosku aldizkariak eta 1936an 
Carlos Solano diputatua zenaren etxe honetan (1935ean Biz-
kaiko Buru Batzarreko kide aukeratu zuten) Euskal Alderdi Jel-
tzalearen kontseilu garranzitsu bat ospatu zela irakurri dugu. 
36ko irailean geunden, gerran, Gipuzkoa jausi berri eta lehen-
dakaria izan behar zen Jose Antonio Agirre eta beste jelkide 
batzuek Errepublikaren alde tinko mantentzea erabaki zuten. 
Tamalez etxea 1948an erre egin zen.

Calixto Emiliano Amann
Jatorriz germaniarrak, Amanndarrak Bilbon negozio onak 
egin zituzten. Honen aita Isaacek esaterako Neguriko ur-
banizazioa bultzatu zuen. Agian horregatik 1882an jaio zen 
Calixto arkitekto egin zen. 1907 amaitu zuen karrera eta 
1909rako bere proiektuek “Club marítimo del Abra”  eta 
“Sociedad Bilbaina”ko lehen sariak irabazi zituen. Bilbaina 
elkartea izango da bere proiekturik esanguratsuena, baina 
1942an hil zen arte hainbat proiektutan parte hartu zuen. 
Jose Mª Basterra, Ricardo Bastida eta German Agirrerekin el-
karlanean ari izan zen eta Manuel Maria de Smith-ekin bate-
ra “Neo vasco”  estiloa landu zuen, baina orduko arkitektura 
modernoa baztertu barik.

Solanotarrei eraiki zien etxean estilo erregional hori auke-
ratu zuen, agian Ramón Adan de Yarzaren Karraspioko etxea 
zuelako buruan sustatzaileak. Polita eta ederra egin zuen 
etxea lanean bost urte bakarrik zeraman gazteak. Antzekoak 
eraiki zituen Getxo aldean 20. hamarkadan.

Solanotarren etxearen orubean altxatu zuen J.M. Chapa ar-
kitektoak (1959-62) Don Isidro Salinas mediku ospetsuaren 
txaleta. 

Solanotarren Mendexako etxea

Luis Jauregi txoferra 
eta Carlos Solano 
Adan de Yarza beste 
batzuen artean. 
Kotxea protagonista. 
Oñatiko Udal Artxi-
boa. OAA00290

